
“ESG tamoyillari – hududlarni barqaror rivojlantirish va biznesni
transformatsiyalash drayveri” маvzusida Xalqaro ilmiy-amaliy anjumani ilmiy maqolalar va
tezislar to‘plami. -Т.: ТMII, 2025. – 752 bet.

KIRISH SOʻZI

ASSALOMU ALAYKUM, HURMATLI XALQARO ANJUMAN
ISHTIROKCHILARI, AZIZ MEHMONLAR!

Sizlarni Toshkent menejment va iqtisodiyot instituti hamda O‘zbekiston Ekologik
Partiyasi Markaziy kengashi tomonidan tashkil etilayotgan mazkur Xalqaro ilmiy-amaliy
anjumanda qutlashdan mamnunmiz!

Qadrli anjuman ishtirokchilari, bugun biz “ESG tamoyillari – hududlarni barqaror
rivojlantirish va biznesni transformatsiyalash drayveri” mavzusida Xalqaro ilmiy-amaliy
anjuman o‘tkazmoqdamiz. Bugungi anjumanning asosiy maqsadi mamlakatimizda
iqtisodiyotni barqaror rivojlantirish, ishlab chiqarishni diversifikatsiya qilish, iqlim
o‘zgarishi oqibatlariga moslashish va ularni yumshatish, tabiiy resurslardan foydalanish
samaradorligini oshirish, ESG tamoyillari asosida hududlar va sanoat korxonalarining
barqaror rivojlanishini ta’minlash, hududlarda “yashil” iqtisodiyotni qo‘llab-quvvatlashning
samarali iqtisodiy mexanizmlarini joriy qilish, yirik va o‘rta biznes korxonalari faoliyatini
transformatsiyalash va raqobatbardoshligini oshirish, sanoat korxonalarida chiqindilarni
boshqarish va sirkulyar iqtisodiyotni rivojlantirish, “yashil” texnologiyalar, sun’iy intellekt
asosida atrof-muhitni muhofaza qilish masalalari boʻyicha amalga oshirilayotgan ishlar,
mavjud muammolar va ularni bartaraf etish yoʻllarini chiqur tahlil qilgan holda ilmiy amaliy
takliflar ishlab chiqishdan iborat.

O‘zbekiston Respublikasi Prezidenti tomonidan imzolangan qaror va farmonlar,
Vazirlar Mahkamasi qarorlari, amalga oshirilayotgan islohotlar ushbu anjuman mavzusining
naqadar dolzarbligini anglatadi. Yurtboshimiz tomonidan 2025-yilni “Atrof-muhitni asrash
va “yashil” iqtisodiyot yili” deb nomlanishi hamda ushbu yo‘nalishda qabul qilingan Davlat
dasturida belgilangan vazifalarning ijrosini ta’minlashda ma’lum ma’noda anjumanning
ham o‘z hissasi bo‘ladi deb umid qilamiz.

Anjuman natijalaridan kutilayotgan ilmiy, ijtimoiy va iqtisodiy samaradorlik
quyidagilarda o‘z ifodasini topadi:

Ilmiy samaradorlik - anjumandan kutilayotgan ilmiy-amaliy natija mamlakatimiz
hududlarida barqaror iqtisodiy rivojlanishni ta’minlash, sanoat korxonalarining atrof-
muhitga bo‘lgan e’tiborini yanada kuchaytirish, biznes strategiyalarini takomillashtirish, shu
bilan birga hududlar darajasida barqaror rivojlanishni amalga oshirilish darajasini tahlil
qilish, “atrof-muhit, jamiyat, boshqaruv” (ESG) tamoyillariga mos holda faoliyat
ko‘rsatishlariga erishishning ustuvor yo‘nalishlarini tahliliy o‘rganish asosida olingan
natijalarni umumlashtirib ilmiy asoslangan taklif va tavsiyalar ishlab chiqishdan iborat.

Ijtimoiy samaradorlik – muhokama qilinadigan masalalarning har birida ijtimoiy
samara alohida o‘rin egallaydi. Chunki ESG-tamoyillarining asosiy xususiyati ham ijtimoiy
sohaga yuqori darajada e’tibor qaratilishidadir. Shu jihatdan ijtimoiy samarani iqtisodiy
jihatdan baholash, bu yo‘nalishda mavjud amaliyotlarni ilmiy tahlil qilishning konseptual
yondashuvlarini ishlab chiqishga, hududlarda va biznes sohasida izchil islohotlarni amalga
oshirish orqali jamiyatni rivojlantirish, aholining turmush darajasini yaxshilash, barqaror
daromad manbalarini shakllantirish, tabiiy resurslar tejamkorligiga erishish asosida kelajak
avlod uchun zahiralarni saqlab qolish, aholini ijtimoiy himoya qilish tizimini
takomillashtirishga xizmat qiladi.

Iqtisodiy samaradorlik - iqtisodiy faoliyatning faol ishtirokchilaridan biri ishlab
chiqarish korxonalaridir, ular tomonidan mahsulot ishlab chiqarish jarayonida sezilarli
darajada uglerod izi qoldiriladi. Shaffof va ekologik toza ma’lumotlarni taqdim etish atrof-

muhitni muhofaza qilish qonunchiligiga rioya qilish uchun zarurdir. Iqtisodiy samaradorlik
jihatidan mavzu doirasida muhokama qilinadigan har bir masala katta ahamiyatga ega.
Birinchidan, sohada qonunchilik bazasini mustahkamlash; ikkinchidan, korxonalarda ESG
tamoyillarini joriy yetishning iqtisodiy samaradorligini baholash uslubiyotini ishlab chiqish;
uchinchidan, hududlarning barqaror rivojlanishi uchun mavjud salohiyatini baholash va shu
asosda sohalarni diversifikatsiya qilish imkoniyatining vujudga kelishi, to‘rtinchidan,
korxona va tarmoqlarni rivojlantirishda “yashil” investitsiyalarni jalb qilish hamda ulardan
samarali foydalanishga keng yo‘l ochiladi.

Albatta bunday oʻzgarishlar, texnologik taraqqiyotga hamohang ravishda, qoʻshimcha
imkoniyatlarni ochishga va rivojlanishning yangi strategiyalarini ishlab chiqishga keng
imkoniyatlar yaratmoqda.

Lekin shu bilan bir qatorda, iqtisodiyotni raqamlashtirish va bunday sharoitda biznesni
rivojlantirish jarayonlarida, oʻziga xos muammolar va turli savollar ham yuzaga kelmoqda.

Bunday masalalarni oʻrganib, uning yechimlarini topish uchun Toshkent menejment
va iqtisodiyot institutining professor-oʻqituvchilari tomonidan ham turli ilmiy tadqiqotlarni
olib borish yoʻlga qoʻyilgan. Ularning tadqiqotlari natijalaridan - oʻquv jarayonlarida, taʼlim
sifatini oshirish maqsadlarida, keng foydalaniladi.

Bu oʻz navbatida, institutda menejment, iqtisodiyot va axborot texnologiyalari
sohalarida tayyorlanadigan malakali mutaxassislarning nafaqat nazariy bilimlarini, balki
amaliy koʻnikmalarini ham oshirishga hizmat qiladi.

Bundan tashqari, institutda innovatsion dasturlar va loyihalar orqali talabalarni yangi
texnologiyalar bilan tanishtirish, ularda raqamli iqtisodiyot va global biznes muhitida
raqobatbardosh boʻlish uchun zarur boʻlgan koʻnikmalarni shakllantirishga yordam beradi.

Xalqaro ilmiy-amaliy anjumanni o‘tkazishda hamkorlik qilayatgan O‘zbekiston
Ekologik Partiyasi Markaziy kengashiga, anjumanda ishtirok etayatgan O‘zbekiston
Respublikasi Oliy ta`lim, fan va innovatsiyalar vazirligi, O‘zbekiston Respublikasi
Iqtisodiyot va moliya vazirligi, O‘zbekiston Respublikasi Energetika vazirligi, BMT ning
UNDP loyihasi vakillariga, Federal davlat byudjeti oliy ta’lim muassasasi Kozma Minin
nomidagi Nijniy Novgorod davlat pedagogika universiteti, Umumrossiya davlat adliya
universitetining (VGUYU) Shimoliy-Kavkaz instituti (filiali), Umumrossiya davlat adliya
universitetining (VGUYU) Rostov instituti (filiali), Kazpotrebsoyuz Karaganda universiteti,
Kyungdong Universiteti (Koreya Respublikasi), tashkilot va korxonalarning mutaxassislari,
xorijiy va mahalliy iqtisodchi olimlarga o‘z minnatdorchiligimizni izhor qilamiz.

Bugun sizlarning eʼtiboringizga taqdim etiladigan taqdimotlar va fikrlar - bizni
zamonaviy iqtisodiyotning yangi talablariga mos keladigan biznes modellarni yaratishga
ilhomlantiradi.

Biz bu jarayonda, oʻz tajribamizni almashish va birgalikda muammolarni hal qilish
uchun yangi gʻoyalarni kashf etishni maqsad qilamiz.

Umid qilamanki, anjumanimiz samarali va foydali boʻladi.
Har biringizning ishtirokingiz va hissangiz bu jarayonda juda muhim.
Keling, birgalikda yangiliklarga ochiq boʻlib, innovatsion yechimlarni izlaylik!
Bugungi anjuman ishiga va unda ishtirok etayotgan barcha ishtirokchilarning ilmiy-

ijodiy faoliyatlariga ulkan muvaffaqiyatlar tilaymiz!

Toshkent menejment va iqtisodiyot instituti rektori
X. Axmedov

врач должен сам выбрать схему лечения, приноровив ее в каждом
конкретном случае к отдельно взятому больному. Если лечащий врач не
справляется с болезнью, то он или сам больной приглашает врача-
консультанта. Если происходит нечто из ряда вон выходящее, то назначают
судебно-медицинскую экспертизу» [3]. На наш взгляд, точно также должны
поступать правоохранительные органы, ревизор и эксперт-бухгалтер,
который как и врач обязан исследовать поставленные перед ним вопросы и
искать на них ответы «не в пыли затерянных хартий», а исходя из своего
профессионального суждения, опыта, уровня специальных познаний и
компетенции, используя которых он должен сформулировать объективные
юридически и экономически правильные конкретные ответы.

Аннотация. В статье рассматриваются вопросы координации деятельности
отраслей на основе интеграции и кооперации, организации и совершенствования
структуры сельскохозяйственного производства в соответствии с изменениями
рыночной конъюнктуры, разработки соответствующих выводов и рекомендаций на
основе результатов творческого исследования научных взглядов и определений
отечественных и зарубежных экономистов относительно таких терминов, как
«содержание», «структура», «строение».

Abstract. The article focuses on the coordination of the activities of industries on the basis
of integration and cooperation, the organization and improvement of the structure of
agricultural production in accordance with the changes in the market situation, the development
of appropriate conclusions and recommendations based on the results of creative research of the
scientific views and definitions of domestic and foreign economists regarding terms such as
"content", "structure", "structure".

Key words. Market situation (or market conditions), Structure of production, Composition,
Structure, Supply and demand, Cooperation, Integration, Transforma-tion, Collapse.

Кириш
Маълумки, кишилик жамиятининг ҳар бир ривожланиш босқичи ўзига

хос янги умуминсоний қадрият ва эҳтиёжларнинг пайдо бўлишига туртки
беради (нуджинг) ва уларни таъминлаш жараёнида иқтисодий - ишлаб
чиқариш муносабатларини юзага келтиради. Жамият иқтисодий
ривожланишининг ҳар бир босқичига мос ишлаб чиқариш жараёнини ташкил
қилиш орқали кишилар ўз истеъмоли учун зарур бўлган моддий-маънавий
неъматлар яратиш, уларнинг миқдори ва сифатини ошириш масаласини ҳал
этиш учун мавжуд ресурслар ва интеллектуал салоҳиятдан тўлиқ ва самарали
фойдаланиш чора-тадбирларига асосий эътибор қаратишади. Чунки, жамият
ривожланиши баробарида инсонлар эҳтиёжларининг ўсиш суръати ўз
навбатида моддий ва маънавий эҳтиёжларни мукаммал даражада қондириши
учун ҳаракат қилишига сабаб бўлиб, ишлаб чиқаришни янада
ривожлантириш учун мотив сифатида муҳим рол ўйнайди.

Асосий матн. Индустриал - аграр мақомидага ривожланган мамлакатлар
тажрибаси шуни кўрсатадики, миллий иқтисодиётнинг ҳар бир соҳасида
бозор муносабатлари, тамойил ва механизмларини такомиллаштирмасдан ва
уларни амалиётга самарали жорий этмасдан туриб моддий неъматларни
кенгайтирилган такрор ишлаб чиқариш орқали жамият аъзоларининг
эҳтиёжларни қондириш мураккаб вазифа бўлиб ҳисобланади. Бозор
муносабатлари эса, иқтисодиётнинг барча моддий тармоқ ва ижтимоий
соҳаларида инсонлар ҳаёти учун зарур бўлган моддий ва номоддий

неъматлар юзасидан ўзига хос танловни юзага келтиради. Ҳар бир ишлаб
чиқариш жараёнининг пировард маҳсули бўлган маҳсулот (товар, хизмат)лар
ушбу иқтисодий танловда иштирок этиб, жонли меҳнат маҳсули сифатида
улар қийматининг бозордаги талаб ва таклиф асосида шаклланишига таъсир
кўрсатади.

Бу жараён ўз навбатида, турли мулкчиликка асосланган ишлаб чиқариш
субъектлари ўз фаолиятининг маҳсули бўлган маҳсулот (товар, хизмат)лар
сифати ва қийматининг юксак баҳоланишини хоҳлайди, кишилик жамияти
эса инсонлар эҳтиёжларининг муттасил ўсиши таъсирида кунлик истеъмол
учун зарур бўлган янги маҳсулотларга талабни қўя бошлайди. Натижада
ижтимоий меҳнат тақсимоти қонуниятига кўра янги меҳнат турларининг
шаклланиши ва вужудга келиши ўзига хос қулай шарт-шароитларни
яратишни тақозо этади. Бу жараён ишлаб чиқариш ва эҳтиёж ўртасидаги
ўзаро узвий боғлиқлик ва таъсир асосида амалга ошади. Бозордаги талаб ва
таклиф ўзгариши таъсирида у ёки бу ижтимоий танловни қабул қилиш ва
иқтисодий ривожланиш шароитида моддий-маънавий эскирган тармоқ ва
соҳаларни инновацион модернизация қилиш ва диверсификациялаш асосида
ишлаб чиқаришнинг янги таркиби шаклланади. Бунда давлатнинг тартибга
солувчи сиёсий, иқтисодий-ижтимоий, бошқарув институционал ва
ташкилий-таркибий механизмлари муҳим аҳамият касб этади.

Миллий иқтисодиёт ишлаб чиқариш тармоқлари фаолиятини интеграция
ва кооперация асосида мувофиқлаштириш, ўзаро алоқаларини
рақамлаштириш ва ҳар бир тармоқнинг жамият ижтимоий-иқтисодий
ҳаётидаги роли ва ўрнини ҳисобга олган ҳолда барқарор ривожлантириш
стратегиясини танлаш мақбул ишлаб чиқариш таркиби ва тузилмаси
шаклланишига хизмат қилади. Мақбул таркибни танлаш эса бозорнинг
талаби, ундаги ўзгаришларни ҳисобга олишни тақозо этади. Бозордаги
ўзгаришлар эса бевосита унинг конъюнктураси билан боғлиқ ҳисобланади.
Конъюнктура сўзи лотинча "conjungi" сўзидан олинган бўлиб, ўзаро
боғликлик, алоқа ва шартлар йиғиндиси ҳамда ўзгарувчин вазият маъносини
билдиради.

Илмий адабиётларда конъюнктура атамасига доир турли таърифлар ва
қарашлар мавжудлигини эътироф этиш лозим. Жумладан, С.В. Евстафьева
“конъюнктура” - бу бирор нарсага таъсир қилувчи ҳар қандай ташқи
ҳолатлар ва шартларни ўз ичига олган умумлашган тизим, тор маънода эса,
атроф-муҳит билан боғлиқ равишда ўлчанадиган, баҳолаш мумкин бўлган
миқдорий ва сифат хусусиятларини ифодаловчи атама маъносида

таърифлаган10. Шунингдек, олим ўз фикрини кенгайтириб, конъюнктурани
иқтисодиёт, сиёсат, ижтимоий ва бозор тизимлари кесимида ажратган. Унинг
фикрича, “бозор конъюнктураси айнан ҳозирги вақтда маълум бир товар
(хизмат)лар бозоридаги ёки иқтисодиётнинг алоҳида секторидаги ўзига хос
иқтисодий вазиятни, талаб ва таклифнинг мавжуд ҳолатини акс эттиради”11.
Л.В. Алексахина эса “бозор конъюнктураси бозорнинг умумий тавсифини
беришга имконият яратувчи, маълум бир вақтнинг ёки вақт оралиғидаги
ўзига хос бозор ўзгаришларини, шунингдек, бозорнинг муайян ҳолатини
белгиловчи кучлар ва шартлар мажмуи сифатида тушунилади” деб
таърифлайди. Бошқа кўплаб иқтисодий адабиётларда ҳам бозор
конъюнктураси атамасига турли гуруҳларга кирган иқтисодчи олимлар
томонидан ҳам ўзига хос ва фарқ қилувчи таърифлар берилган. Масалан, бир
гуруҳ иқтисодчи олимлар бозор конъюнктурасини ўрганишдан мақсад унинг
мувозанатининг табиати ва даражасини, биринчи навбатда эса, талаб ва
таклиф ўртасидаги муносабатни аниқлаш эканлигига эътибор қаратиб, “бозор
конъюнктурасининг моҳияти, мақсади талаб ва таклифнинг мувозанатга
интилишида намоён бўлади. Бироқ, стохастик характерга эга бўлган бу
жараён кўплаб қарама-қарши омилларнинг доимий таъсири остида содир
бўлади, бу эса бозорнинг ривожланишида доимий оғиш ва тебранишлар
тенденциясини белгилайди”12 деган фикрни илгари сурган.

“Бозор конъюнктураси” атамасига боғлиқ кенг ва тор маънода берилган
юқоридаги таърифлар ва тушинчаларга асосланган ҳолда, жумладан, қишлоқ
хўжалиги ишлаб чиқариш таркибини такомиллаштириш масаласига
ойдинлик киритиш учун “ишлаб чиқариш таркиби” ёки “таркиб”
атамаларининг мазмун-моҳияти ва уларнинг фарқли жиҳатларини кенгроқ
тушуниб олиш мақсадга мувофиқ. Кўпгина иқтисодий адабиётларда талқин
қилинишича, ҳозирги пайтда “таркиб”, “тизим” ва “тузилма” атамалари
умуман олганда мазмунан бир бирига мос келиши жиҳатларидан халқаро
лексикон муомаласида кенг ишлатиладиган “структура” атамасининг
синоними сифатида ҳам қўлланилади. Умуман, ушбу атамаларнинг
қўлланиш доираси анча кенг бўлиб, иқтисодиётнинг қайси тармоқ ёки
соҳасига мослигига эътиборни қаратган ҳолда тадқиқ этиш, қўллаш ва унинг
амал қилиш доирасини топиш муҳим ҳисобланади. “Структура” атамаси

10 Прогнозирование рыночной конъюнктуры: краткий курс лекций для студентов направления
подготовки 38.03.02 - Менеджмент / Сост.: С.В. Евстафьева // ФГБОУ ВПО «Саратовский ГАУ». – Саратов,
2013. – 70 с.

11 Прогнозирование рыночной конъюнктуры: краткий курс лекций для студентов направления
подготовки 38.03.02- Менеджмент / Сост.: С.В. Евстафьева // ФГБОУ ВПО «Саратовский ГАУ». – Саратов,
2013. – с. 5.

12Энциклопедия маркетинга. https://www.marketing.spb.ru Адрес документа: https://www.marketing.
spb.ru/lib-mm/mibif/6/ls1_1.htm Обновлено: 20.11.2017

лотинча “struktura”, яъни, тузилиш, жойлашиш маъносини англатиб,
ниманингдир тузилиши ва жойлашувини тавсифлаб, мавжуд таркибий
қисмларининг маълум доирадаги алоқаларини ўзида акс эттиради.13 Шу
нуқтаи назардан, масалан, П.Т. Карпухин “структура” атамаси иқтисодиётда
турли жиҳат ва йўналишларга боғлиқ равишда ифодаланиши мумкин ҳамда
унинг йирик тармоқларининг таркибан шаклланиш ва ҳосил бўлишини,
масалан, саноат, қишлоқ хўжалиги, қурилиш ва бошқа тармоқларга
ажралишини, бу йирик тармоқлар ўз навбатида бўлинмаларга ажралишини
кўрсатади деб талқин қилади. Жумладан, саноат А гуруҳ (I-бўлинма) ишлаб
чиқариш воситалари ишлаб чиқарувчи ва Б-гуруҳ (II-бўлинма) истеъмол
маҳсулот (товар)лари ишлаб чиқарувчи тармоқларга, қишлоқ хўжалиги эса
иккита йирик - чорвачилик ва ўсимчилик тармоқларига бўлини-шини
таъкидлайди14.

О.Ю. Красильников иқтисодиёт структурасини техник базисга
асосланган ва ўзаро боғлиқ равишда шаклланадиган мураккаб тизим
маъносида таърифлаб, “иқтисодиёт структураси, аввало, мавжуд меҳнат
тақсимоти тизимида ўзини акс эттиради ва бу кўпинча келиб чиқишига кўра
технологик хусусиятларга эга бўлсада, туб моҳиятан иқтисодий мазмун касб
этиб, мулкчилик муносабатлари ва институционал тартибларда намоён
бўлади ва айирбошлаш муносабатлари орқали амалга ошади” дейди. У ўз
фикрини давом эттириб, структура тушунчаси кўп қиррали ва кенг миқёсда
қўлланиладиган атама эканлигини, унга асосан иқтисодиёт ишлаб чиқариш,
тақсимот, истеъмол, миллий даромад (такрор ишлаб чиқариш структураси),
корхона ва тармоқлар, шунингдек, алоҳида ташкилий-таркибий омиллар ва
жараёнлар тизими доирасида қараш лозим” деган хулосага келган15.

Шунингдек, “структура” атамаси иқтисодиёт тармоқлари ва улар билан
боғлиқ ички таркибий субъектларни ҳисобга олган ҳолда ҳам тадқиқ этилган.
Масалан, А.Н. Нехамкин структура “таркибий тузилмалар ички субъектлари,
макродаражадаги тармоқлар, ишлаб чиқариш комплекслари ва ижтимоий
ишлаб чиқариш бўлинмалари мажмуи ҳисобланади” деб таъкидлайди16.
Шунингдек, ишлаб чиқариш таркибий тузилмасининг шаклланиш
хусусиятлари кўпгина иқтисодчи олимлар томонидан ўзига хос йўналишлар
бўйича тадқиқ этилган. Жумладан, Н.А. Пиличев, А.М. Васильевлар
“структура” атамасини иқтисодий “категория” сифатида ўрганиб, “структура

13 Толковый словарь Ожегова. С.И. Ожегов, Н.Ю. Шведова. -М:.-1949. 1992 йилда қайта ишланган нашри.
14 Карпухин П.Т. “Структура народного хозяйства и производительность труда”. - Москва., Издательства

“Экономика”, 1968. – с. 5.
15Красильников О.Ю. Структурные сдвиги в экономике: теория и методология. Саратов: Изд-во

“Научная книга”, 1999. - с. 6.
16 Нехамкин А.Н. Рыночная экономика: государственное регулирование НТП. - М.:Издательство МГУ,

1993.-с. 129.

ҳар қандай тизимнинг ички шаклини ўзида мужассамлаштиради ва, шу боис,
масалан, қишлоқ хўжалик корхоналари фаолиятида ишлаб чиқариш ва
ташкилий структура тушунчаларини фарқлаш зарурлигини таъкидлайди.
Шунга мувофиқ “ишлаб чиқариш структураси”га “хўжаликнинг
ихтисослашишидан келиб чиқиб, тармоқларнинг унда таркиб топиши ва
ўзаро бирикишини кўрсатади”17 деган мазмундаги таъриф берган.

Н.А. Шокин “халқ хўжалиги тармоқ тузилмаси ўзида ижтимоий меҳнат
тақсимотининг умумий ва хусусий кўринишини акс эттирган ҳолда
ижтимоий ишлаб чиқаришнинг йирик турларга, уларнинг соҳалар ва кичик
тармоқларга бўлинишини ифодалайди ва ижтимоий ишлаб чиқаришнинг
тармоқ тузилмаси билан корхона ишлаб чиқариш тузилмаси ўртасида ўзаро
боғлиқлик мавжудлигини”18 ва “халқ хўжалигининг структураси тушунчаси
меҳнат тақсимоти тушунчаси каби кўп қирралигини, унинг такрор ишлаб
чиқариш, ижтимоий ва тармоқ структуралари борлигини қайд этади19.
И.М. Мейергойз Н.А. Шокиннинг фикрига қўшилиб, уни тўлдирган ҳолда
халқ хўжалиги тузилмасининг ижтимоий-иқтисодий, тармоқ, ҳудудий
тузилмаларини ажаратиб алоҳида тадқиқ этиш лозим деб тавсия қилади20.
Шунингдек, Н.П. Камовский “қишлоқ хўжалиги халқ хўжалигининг муҳим
тармоқларидан бири сифатида ўзига хос таркибий бўлинишга эга”21 деб
ҳисоблаб, унинг ишлаб чиқариш таркибида ҳудудий ва тармоқ тузилмалари
мавжудлигини, уларнинг мақбул нисбатининг ўрнатилиши бирламчи
зарурият касб этади деб таъкидлайди. Б. Галиниене, А. Витаслар ишлаб
чиқариш таркибидаги ўзгаришларни бир неча босқичга ажратган ҳолда
тадқиқ этишган. Уларнинг таъкидлашича, “ишлаб чиқариш структураси
туғилиш, ўсиш ва етуклик босқичларига мос даврларни ўтайди, сўнгра
иқтисодиётдаги турли ўзгаришлар таъсирида туб ўзгаришлар (коллапс) юзага
келади. Ушбу жараёнда структуранинг ҳар бир элементида ўзига хос
ўзгаришлар юз беради ва қўшимча элементлар шаклланашига сабаб бўлади
(1-расм).

17Пиличев Н.А., Васильев А.М. Управление сельскохозяйственным производством. – М.:Агропромиздат,
1987.- с 12.

18Шокин Н.А. “Теоритические основы формирования эффективной структуры народного хозяйства». -
М.: Наука, 1984. - с 11.

19Шокин Н.А. “Теоритические основы формирования эффективной структуры народного хозяйства» М.:
Наука, 1984.- с. 75.

20 Мейергойз И.М. “Территориальная структура хозяйства”. - Новосибирск: Наука, 1986.-25 с.
21 Камовский Н.П. “Совершенствование структуры сельскохозяйственного производства Брянской облас-

ти». Автореферат дисс. на соис. уч. степени кандидата экономических наук.- М.: РГБ, 2003. – с. 9.

Таркиб
(структура)

Туғилиш

Ўсиш

Етуклик
Таркибий
ўзгаришлар
(кризис)

Коллапс
(туб ўзга-
ришлар)

1 –расм. Структура шаклланиши ва ривожланишининг асосий босқичлари ва
ўзаро боғлиқлиги22

Жумладан, уларнинг фикрича, структуранинг ривожланишида етуклик
босқичи, яъни, трансформация (шаклларнинг ўзгариш) жараёни алоҳида рол
ўйнайди ва у бошқа босқичларда ҳам ижобий ўзгаришлар бўлишига асос
бўлади. Зотан, иқтисодиётдаги таркибий ўзгаришларнинг кризис даврида бир
унсур бошқа бир унсурга ўз ўрнини бўшатиб беради. Туб ўзгариш (коллапс)
даврида эса иқтисодиёт ўз шаклини ўзгартиради ва унинг эскиси ўрнига янги
таркиби шаклланади деган ғояни илгари суришади. Бизнингча ҳам, бу ғояни
илмий-назарий асосланган деб қабул қилиш мумкин. Тармоқ тузилмасида
таркибий ўзгаришлар мураккаб бир шаклдан бошқа ўзига хос янги шаклга
ўтувчи тизим ҳисобланади ва ушбу трансформация жараёнида манфаатлар
тўқнашуви содир бўлиб, улар ўзаро таъсир ва уйғунликда
трансформацияланади. Демак, айтиш мумкинки, иқтисодиёт тармоқларини
модернизация қилиш, моддий бойликлар тақсимоти тизимини бозор
конъюнктурасига мос ташкил қилиш, ижтимоий-иқтисодий муносабатларни
ривожлантириш тадбирларини ўз вақтида амалга ошириш қўйилган
мақсадларга эришишда муҳим аҳамиятга эга (2-расм).

22 Галиниене Б., Витас А. “Актуальни проблеми економики Киев. - №2 (128), 2012 .- с. 3.

2- расм. Қишлоқ хўжалиги ишлаб чиқариши таркибий тузилмасининг
мақсадли туркумланиши23

Тадқиқотларга кўра, ишлаб чиқариш структураси атамаси собиқ
иттифоқ ва хорижлик бошқа олимлар томонидан ўрганилган ва ҳозирда ҳам
тадқиқ этилмоқда. Ўзбек тили атамашунослигида “структура” сўзи “таркиб”,
“тузилма” каби ўхшаш мазмундаги сўзлар синоними ўрнида қўлланилмоқда.
Лекин, улар қўлланилиш йўналишига кўра мазмунан бир-биридан
фарқланиш хусусиятига эга. “Таркиб” деганда “негиз”, “асос” ва “бирор бир
бошланғич мақсаднинг асоси” каби мазмунларни англаш мумкин. “Тузилма”
эса “бир бутунлик”, “яхлитлик” ёки “тўлиқлик” мазмунига эга бўлиб,
иқтисодиёт масалалари ёхуд бевосита ишлаб чиқариш структураси мамлакат
иқтисодиётининг йирик тармоқлари ва бир неча йирик тармоқлар доирасида
таҳлил этилганда “ишлаб чиқариш таркиби” ёки “қишлоқ хўжалиги ишлаб
чиқариш таркиби” жумласини қўллаш мақсадга мувофиқ деб ҳисоблаймиз.
Умумиқтисодиёт масалалари агар иерархик тизимда йирик тармоқлардан
кичик тармоқлар таҳлилига қаратилганда “ишлаб чиқаришнинг тармоқ
тузилмаси” жумласини қўллаш лозим. Бу эса “қишлоқ хўжалиги тармоқ
ишлаб чиқариши тузилмаси” ва “ишлаб чиқариш таркиби” тушунчаларининг
фарқларини ажратиш имконини беради. Бундан ташқари, бизнингча, ялпи

23Илмий изланишлари асосида ишлаб чиқилган.

ички маҳсулотни яратишда ўзаро боғлиқ фаолият юритувчи тармоқлар,
жумладан, саноат ва қишлоқ хўжалиги, уларнинг маҳсулот етиштирувчи ва
турли хизматлар кўрсатувчи ички хўжалик субъектларидан иборат тизимини
“ишлаб чиқариш таркиби” деб қабул қилиш мумкин. “Тармоқ тузилмаси” эса
тармоқлар таркибидан иборат бўлган тизимнинг ички тузилишини акс
эттириб, улар ўртасидаги алоқаларни мувофиқлаштириш имконини яратади.

Демак, юқоридаги атамалар моҳияти ва йўналишлар бўйича қўлланиш
жиҳатларига асосан қишлоқ хўжалиги ишлаб чиқариш таркиби ички хўжалик
бўлинма ва тармоқларининг ўзаро боғлиқ ривожланиши жиҳатидан ўзида
икки йирик асосий ўсимликчилик ва чорвачилик тармоқларини бирлаштириб,
маҳсулот (товар) етиштирувчи хўжаликлар даромадини ошириш имконини
таъминлайди. Қишлоқ хўжалиги ишлаб чиқариш таркибидаги ушбу икки
йирик тармоқ негизида бир қанча қуйи бўғиндаги ишлаб чиқариш соҳалари
шаклланади ва уларнинг ҳар бири ўзига хос хусусиятларига асосан,
биринчидан, алоҳида ва, иккинчидан, ўзаро боғлиқлик ва таъсирга эгалиги
боис узвий алоқада фаолият юритади. Шу жиҳатдан А. Карпухин “ишлаб
чиқариш таркибий тузилмасини биринчи навбатда техник ривожланиш
йўналишлари ва табиий-иқлим ресурслар ўзлаштирилиши, аҳоли турмуш
даражасининг ўсиши натижасида талабнинг ўзгаришини ҳисобга олган ҳолда
шакллантириш зарурлигини” таъкидлайди24. П.П. Логинов “ишлаб чиқариш
таркибини такомилаштиришни тармоқлараро ва муайян тармоқ ички
субъектларини мақбул жойлаштириш ва ихтисослаштириш асосида
ишлатиладиган ресурслар ҳисобига катта ҳажмда миллий даромад олиш ва
ижтимоий харажатларни максимал даражада камайтиришнинг зарур
омили”25 деб ҳисоблайди. Бунда, бизнингча, маҳсулот ишлаб чиқариш
таркибини бозор конъюнктураси ва иқлим ўзгаришини ҳисобга олган ҳолда
прогноз қилиш муҳим аҳамиятга эга.

Прогноз мезонлари ва омилларини танлаш, стратегиясини ишлаб чиқиш,
тармоқ ва хўжаликлар фаолиятини режалаштириш учун асос бўлиш керак.
Бозор конъюнктурасини ўрганиш корхона янги маҳсулотларни ўзлаштириш,
ишлаб чиқариш ва бозорга чиқаришни мақсад қилганда айниқса
кескинлашади. Шу боис, “мамлакатдаги иқтисодий вазиятни,
иқтисодиётнинг алоҳида тармоқлари ва маҳсулот бозорларини, шунингдек,
уларнинг таъсири остида баъзан ишлаб чиқариш ҳажми, ташқи савдо, муайян

24 Карпухин П.Т. “Структура народного хозяйства и производительность труда”. – Москва: Издательства
“Экономика”, 1968. – с. 5.

25 Логинов В.П. Структура народного хозяйства в условиях интенсификаци экономики.- Москва:
«Наука», -1986. - с.16.

маҳсулот нархида жуда тез ўзгаришларни ўрганиш жуда муҳим”.26
Иқтисодчи олим Ю. Андреев “корхона ишлаб чиқариш структурасини
маҳаллий аҳолининг азалий анъаналари, ҳудудий ихтисослашув, қайта
ишловчи корхоналар, уларга бириктирилган хомашё ҳудудлари ва бозор
талабларини ҳисобга олган ҳолда танлаш”ни27 тавсия қилади. Демак,
бизнингча, ишлаб чиқариш таркиби ва тузилмаси иқтисодий категория
сифатида ижтимоий меҳнат тақсимоти жараёнида тармоқларнинг илмий
асосланган жойлашиши ва ихтисослашуви, қўшилган қиймат яратиш
занжирида кооперация ва интеграция муносабатлари, иштирокчилар
манфаатлари уйғунлиги, улушли табақаланиши ва улар фаолиятини
модернизациялаш ва диверсификациялашни ифодалайди.

Хулоса ва тавсиялар
Қишлоқ хўжалик ишлаб чиқариш таркибини иқлим ва бозор

конъюнктураси ўзгаришлари шароитида маҳсулот (товар, хизмат)лар ишлаб
чиқарувчилар иқтисодий самарадорлигини ошириш мақсадида ташкил
қилиш қуйидаги устувор вазифаларни ҳал этишни тақазо қилади:

- қишлоқ хўжалигини барқарор ривожлантириш ва мамлакат озиқ-овқат
хавфсизлигини таъминлаш йўналишларида ишлаб чиқариш, ижтимоий ва
бозор инфратузилма субъектлари томонидан кўрсатиладиган хизмат турлари
ҳажми ва сифатини ошириш, давлат томонидан қўллаб-қувватлаш ва
рағбатлантириш механизмларини такомиллаштириш ва жорий этиш муҳим
аҳамият касб этади. Бу тизим деярли барча давлатларда, шу жумладан
ривожланган давлатларда ҳам маълум чегара ва доирада амалга оширилади.

- қишлоқ хўжалик маҳсулотлари аксарият ҳолларда ҳаёт учун бирламчи
зарур маҳсулот ҳисобланади, аммо, уларнинг баъзи турларини бошқаси
билан алмаштириб бўлмайди. Шу боис, қишлоқ хўжалиги ишлаб чиқариш
таркибини такомиллаштириш жараёнида ушбу хусусиятни эътиборга олиш
лозим. Чунки, баъзи қишлоқ хўжалик маҳсулотлари турларига бўлган талаб
уларнинг баҳоси ошганлиги билан камаймайди. Бу ҳолат қишлоқ хўжалик
маҳсулотлари айрим турларини ишлаб чиқаришни рағбатлантириш,
тармоқни ривожлантириш ва бошқа устувор вазифаларни, жумладан, озиқ-
овқат хавфсизлигини таъминлаш муаммоларини ҳал этишда алоҳида
эътиборга олишни тақозо қилади;

- қишлоқ хўжалик маҳсулотларини ишлаб чиқариш ва унга бўлган талаб
бозор конъюнктурасига боғлиқ ҳолда таркибан ўзгариб, истеъмол қилишнинг
физиологик, миллий, ҳудудий ва иқлимий хусусиятларига асосланган

26 Прогнозирование рыночной конъюнктуры: краткий курс лекций для студентов. 38.03.02 – Менеджмент
/ Сост.: С.В. Евстафьева // ФГБОУ ВПО «Саратовский ГАУ». – Саратов, 2013. – 70 с.7 - 8 .

27 Андреев Ю. “Оптимизация производственной и социальной структуры сельскохозяйственнқх предпри-
ятий”. Журнал:- АПК: экономика, управление. - Москва , 2001. – № 4.- с 60-65.

меъёрий ўлчамларига, ички бозорнинг қишлоқ хўжалик маҳсулотлари, шу
жумладан, озиқ-овқат маҳсулотлари билан тўйиниш даражасига, аҳоли
истеъмол қилиш меъёри ва тулов қобилиятига бевосита боғлиқ бўлади;

- қишлоқ хўжалик маҳсулотларига бўлган талаб кам ўзгарувчан ва кам
эластик бўлганлиги туфайли уларнинг нархлари сезиларли ўзгармайди, лекин,
шу билан бирга, тармоқда фойдаланиладиган саноат маҳсулотлари, хизмат
кўр-сатиш харажатларини меъёрлаш ва мувофиқлаштиришни талаб қилади.
Чунки, қишлоқ хўжалиги маҳсулотлари ишлаб чиқарувчи субъектлар
кенгайтирилган такрор ишлаб чиқаришни йўлга қўйиш имконини берувчи
даромадга эга бўлиши зарур, бу манба ўз навбатида уларга хизмат қилувчи
тегишли корхона ва соҳалар ривожланишига замин яратади;

- таҳлиллар кўрсатишича, айрим қишлоқ хўжалик маҳсулотларига талаб
юқори бўлсада, лекин, улар истеъмолчига етмасдан жойларда ва бозорларда
ҳаракатсиз туриб қолиш ҳолатлари мавжуд. Бу маълум даражада
маҳсулотлар сифатининг бузилиши ва нобуд бўлишига сабаб бўлади. Шу
сабабларга кўра, қишлоқ хўжалиги товар маҳсулотларини сифатли ва ўз
муддатида сотишни таъминловчи иқтисодий муҳит яратиш,
рағбатлантирувчи механизм, усуллар ва воситалардан самарали фойдаланиш
чора-тадбирларини жорий қилиш мақсадга мувофиқ;

- қишлоқ хўжалигида катта хажмда мавсумий ва аксарият тез
бузилувчан маҳсулот турлари етиштирилади. Уларни қисқа муддатларда
тайёрлаш, қайта ишлаш, ташиш, сотиш ва экспорт қилиш жараёнларини
манфаатдор субъектлар ҳамкорлигида кооперация ва интеграция
муносабатлари асосида ташкил этиш ва ривожлантиришни тақозо этмоқда.
Бу устувор вазифани ҳал этишда давлат-шериклик тизимини бозор
конъюнктураси талабларига мос такомиллаштириш, ҳуқуқий-меъёрий ва
ташкилий-иқтисодий механизмларини татбиқ этиш лозим.

Фойдаланилган адабиётлар рўйхати
1. Прогнозирование рыночной конъюнктуры: краткий курс лекций для

сту-дентов направления подготовки 38.03.02 Менеджмент / Сост.: С.В.
Евстафьева // ФГБОУ ВПО «Саратовский ГАУ». – Саратов, 2013. – 70 с.

2. Энциклопедия маркетинга. https://www.marketing.spb.ru: https:
//www.marketing.spb.ru/lib-mm/mibif/6/ls1_1.htm, Обновлено: 20.11.2017

4. Толковый словарь Ожегова. С.И. Ожегов, Н.Ю. Шведова. -1949 й.
1992 йилда қайта ишланган нашри.

5. Карпухин П.Т. Структура народного хозяйства и производительность
труда. - Москва, Издательства “Экономика”. – 1968. –стр 5.



48

6. Красильников О.Ю. Структурные сдвиги в экономике: теория и
методо-логия. Саратов, изд-во “Научная книга”, 1999. 74 с. 6-стр.

7. Нехамкин А.Н. Рыночная экономика: государственное регулирование
НТП.-М.:Издательство МГУ, 1993.-129 с.

8. Н.А.Пиличев, А.М.Васильев. Управление сельскохозяйственным
произ-водством.- М:.//Агропромиздат, 1987.- стр 12.

9. Шокин Н.А. “Теоритические основы формирования эффективной
струк-туры народного хозяйства».- М.: Наука, 1984.-с 11.

10. Мейергойз И.М.“Территориальная структура хозяйства”.- Новоси-
бирск: Наука, 1986.-с. 25.

11. Камовский Н.П. “Совершенствование структуры
сельскохозяйственного производства Брянской области». Автореферат
диссертации на соискание уче-ной степени кандидата эконом. наук.-
(электронный ресурс):- М.:РГБ, 2003.- с 9.

12. Галиниене Б., Витас А. “Актуальни проблеми экономики Киев. - №2
(128) 2012 г.- с.3.

13. Логинов В.П. Структура народного хозяйства в условиях интенсифи-
кации экономики. - Москва:.«Наука», 1986.- с.16.

15. Андреев Ю. “Оптимизация производственной и социальной
структуры сельскохозяйственных предприятий”. - Журнал //АПК: экономика,
управление. -М:. 2001. – № 4 - с. 60-65.

BARQAROR RIVOJLANISHDA YASHIL ENERGIYA
TEXNOLOGIYALARINING AHAMIYATI

Asamxodjayeva Shoira Shukrullayevna
Toshkent menejment va iqtisodiyot instituti dotsenti

E-mail: shoira9173@gmail.com
Orcid: 0000-0002-6124-2324

Annotatsiya. Ushbu maqolada dastlab barqaror rivojlanish va yashil energiyaning
ma'nosi, uning asosiy jihatlari oʻrganildi, soʻngra yashil energiya texnologiyalari tahlil qilindi.
Shuningdek yashil energiya texnologiyalarining afzalliklari hamda kamchiliklari koʻrib chiqildi.
Ish soʻnggida mavzuga doir xulosa va tavsiyalar shakllantirildi.

Kalit soʻzlar: yashil energiya, barqaror oʻsish, uglerod chiqindilari, quyosh energiyasi,
shamol energiyasi, gidroenergetika, geotermik energiya, biomassa energiyasi, issiqxona gazlari,
energiya samaradorligi.

Аннотация. В данной статье сначала было изучено значение устойчивого развития
и зеленой энергетики, ее основные аспекты, а затем проанализированы технологии
зеленой энергетики. Также были рассмотрены преимущества и недостатки технологий
зеленой энергетики. По итогам работы были сформированы выводы и рекомендации по
теме.

